
Nihad Halilbegovi¢

0 KANDIDATURI
MUSTAFE MULALICA ZA
NARODNOG POSLANIKA
GRACANICKOG SREZA
NA PETOMAJSKIM
IZBORIMA, 1935. GODINE

(Iz neobjavljenog memoarskog spisa Musta-
fe Mulali¢a pod naslovom “Hronika Drugog
svjetskog rata iz aspekta mojih doZivljaja i ra-
sudivanja”)

ada mi je do ruku do$ao rukopis

“Hronika Drugog svjetskog rata iz
aspekta mojih dozivljaja i rasudivanja” neka-
dasnjeg politicara i publiciste Mustafe Mula-
lica, a rije¢ je ustvari o njegovim memoari-
ma, prisjetio sam se jednog davnog susreta sa
tim covjekom, koji je ostavio odredeni trag
i u politickom zivotu Gracanice u periodu
izmedu dva svjetska rata, a jednim dijelom i
tokom Drugog svjetskog rata. Nekoliko zabi-
ljeski iz spomenutog memoarskog spisa, koji
se odnose na Gracanicu, prezentirat ¢emo u
ovom prilogu.

Kako je, zapravo, doslo do spomenutog
susreta?

Negdje Sezdesetih godina, u jednom sta-
nu u Sarajevu, Mustafa Mulali¢, tek $to je iza-
$ao sa dugogodisnje robije, ne znam kako, su-
sreo se sa dr. Avdom Prohicem iz Gracanice i
Salihom Arnautovi¢em iz Sarajeva. Slucajno
sam se, kao gimnazijalac, zadesio u tom sta-
nu i prisustvovao njihovom razgovoru. Dok
se ispijala kahva, Mulali¢ me gotovo nije ni
primjecivao, ali kada je krenula prica o politi-
ci, poceo je da se usteze, vidjelo se da bi volio

da se nisam tu nikako ni nasao. Bio je opre-
zan zato $to ga je UDBA jos uvijek pratila, a
ni njegovi sagovornici, Avdo i Salih, nisu bili
miljenici rezima.

Ve¢ tada sam bio svjestan da historiju pisu
pobjednici i da se pri tome Cesto sluze lazima
i falsifikatima. Zato sam upijao svaku njihovu
rije¢ i dobro upamtio taj razgovor.

Kasnije sam doznao da se Mustafa Mula-
li¢ jo$ od 1924. godine, kao komesar gradskog
vije¢a u Livnu isticao kao srbofil. Kao proti-
vnik konzervativnog shvatanja islama, isti-
cao se kao o$tar polemicar na strani takozva-
nih “reformasa” u mnogim tadasnjim listovi-
ma i Casopisima, posebno u “Gajretu”! U po-
litickom pogledu, pripadao je provladinoj Ju-
goslovenskoj nacionalnoj stranci (JNS) i dje-
lovao sa pozicija jugoslovenskog integrizma,
monarhistickog rezima i Sestojanuarske di-
ktature. Na petomajskim izborima, 1935. go-
dine, prvim parlamentarnim izborima posli-
je Sestojanuarske diktature, kandidovan je na
zemaljskoj listi Bogoljuba Jefti¢a za narodnog
poslanika u gracanickom srezu. Radilo se o
“ciljanoj” kandidaturi Mulalica, jednog od ja-
¢ih aduta JNS medu Muslimanima, da bi se
“pariralo” Halidbegu Hrasnici, popularnom
politicaru i izuzetno jakom politickom proti-
vniku rezima, koji se nalazio na listi Udruze-
ne opozicije u gracanickom srezu. Iako su se
pripadnici JNS s podrucja gracanickog sreza
tome oStro protivili, zahtijevajuci kandidata
iz domace sredine, pokazalo se da je procje-
na “centrale” Jugoslovenske nacionalne stran-
ke bila pravilna. Mustafa Mulali¢, kao posla-
nicki kandidat na gracanickom srezu dobio
je 6190 glasova ili 53,12%. Ostvario je, dakle,
pobjedu i usao u parlament kao poslanik pro-
vladine stranke Bogoljuba Jefti¢a za gracani-
ki srez.

Kako je doslo do te kanditaure, Mulali¢ je
detaljnije objasnio u svom memoarskom spi-
su iz kojeg donosimo neke inserte u drugom
dijelu ovog priloga.

Iako je bio potpuno prosrpski orijentisan,
kako u kulturi, tako i u politici, Mustafa Mu-

85



GRACANICKI GLASNIK

lali¢ se ponosio svojim islamskim porijeklom.
To potvrduje i jedna njegova beogradska epi-
zoda iz perioda Drugog svjetskog rata, o ko-
joj je govorio i tokom spomenutog razgovo-
ra u Sarajevu. Radi se o jednoj ostroj polemi-
ci i Sovinistickom ispadu nekog popa u Beo-
gradu. Taj je ispad na njega ostavio poseban
utisak, pa ga je kasnije ovako opisao u svo-
joj Hronici:

Svi me docekase (u Beogradu, nap. ur.) sa
uobicajenim pozdravom: “Ziva glava!”. Svak
je Zelio da nesto vise sazna o svojima, pa me
okruzise, dok me jedan ridokosi prota ne izvu-
Ce za zaseban sto. Nije pravio nikakvog uvoda,
odmah prede in medias res:

“Zdravo, kume!”

Pogledah ga zacudeno, uopste ga ne znam,
niti sam ga ikad susreo, a on me naziva ku-
mom. Upitah ga:

“Otkud smo kumovi, kad se prvi put vidi-
mo?”

“Eto , ja sam ti kum! Kad se budes vracao
u pradjedovsku vieru, nemoj da trazis kuma, ja
sam ti se prvi, i to od sveg srca, javio za kuma.”

Bilo mi je jako tesko. Taj Sovinisticki prepad
me je duboko vrijedao. U svojoj vjeri ja nisam
bio kolebljiv da ne bi takvom ataku odolio, ali
me vrijedalo Sto ovakvi ispadi nanose stetu na-
cionalnoj stvari. Raegovah:

A koja je to moja pradjedovska vjera, oce
proto?”

Prota mi se zagleda u o¢i, glade(i ridu bra-
du.

“Pa razumije se, pravoslavnal”

“Nije tacno! Vidis da ni sam ne znas. Moja
pradjedovska vjera je bogumilstvo, a zajedni-
cka nam je pradjedovska vjera Perun!”

Protina prijaznost pode da prelazi u mr-
Znju.

Ja nastavih:

“Da li bi se ti, oce proto, vratio Perunu i
ostavio Hrista, ostavio visu kulturu i vratio pri-
mitivi?”

Samo me je mjerio i nije odgovarao. Primje-
¢ivao sam kako mu se i boja ociju mijenjala.

“Ni ja oce proto, ni ja ne bih ostavio svoj
islam ni pod kakvim uslovima jer sam u njemu
nasao duhovni mir i zadovoljstvo. Kao progre-
sista, ja bih mogao da predem samo u nesto sto
je bolje i savrsenije. Vidis, oce proto, primajuci
islam, ja nisam ostavio Hrista. Hrist je za mene
savrsen Covjek i savrsena ideja, Bozji poslanik
kao i Muhamed, ali si ti ostavio Hrista, dajuci
mu atribute koji mu ne pripadaju. On za mene
nije boZanstvo, on je za mene savrsen covjek.
Njemu kao boZanstvu necu se nikad vratiti!”

Prota je skocio:

“Znas $ta, dosta je nama tih Srba-muslima-
na! Dokle cemo da vas tetosimo i zalaZemo si-
nekurama, a zanemarujemo sebe i svoje poslo-
ve. Nama trebaju Hrvati-muslimani kako pre-
ma njima ne bismo imali obzira u sprovode-
nju nase politike! Vidis, drazi je meni Ismet-beg
Gavrankapetanovié¢ od Sukrije Kurtoviéa.”

“Hvala ti, oce proto, na tolikoj iskrenosti!
Potrebno je vise nego ista da jedni drugima re-
cemo pravu istinu. Samo tako moci éemo uociti
ono u cemu grijesimo i sto onemogucuje nasu
slogu i skladan Zivot, jedinstvenu akciju za nas
napredak! Ako presucujemo ono sto nam leZi
na dusi, a Cesto se neiskreno ulagujemo, nikad
se ne¢emo naci na jednoj liniji, pa se ne treba
cuditi ako neko od nas zastrani rade i u nepri-
jateljsko drustvo!”

To izgovorih i izadoh iz bifea. Po tome sto
je uporedivao u svojim politickim simpatijama
Ismet-bega kao Hrvata i Sukriju kao Srbina,
zakljucio sam da je proto odnekle od Foce. Oti-
Sao sam u stan jako oZalos¢en. Pukla mi je pred
ocima realna slika nase stvarnosti, nasih nei-
skrenih odnosa. Mjesto borbe protiv okupatora,
vidjeh da nam predstoji medusobna borba.

Kad sam se sutradan sreo na Terazijama sa
mojim prijateljem dr. Mirkom Dosenom, takva
mi se perspektiva jos crnjom ukazala.

“Ziva glava!l”

Pozdravio se Mirko sa mnom i odmah je
presao na komentarisanje situacije u Neza-
visnoj Drzavi Hrvatskoj. Vidjeh da od njego-
vog idealnog jugoslovenstva nema nista. Neko

Slusaju¢i ovu pricu,
pretvorio sam se u uho,
upijaju¢i komentare i
zakljucke kompetentnih
osoba o dogadajima u Ju-
goslaviji u periodu izme-
du dva svjetska rata. Mu-
stafa Mulali¢ je, po njima,
bio antifasista. Hitlera je
definisao kao monstru-
ma: “Adolf Hitler je mon-
struozna kreatura, koja se
ideoloski ispilila iz mar-
ksistickog jajeta, ali pod
kvockom crne magije ni-
ceovsko-wagnerove...”

Posebno mi se dopa-
lo Mulalicevo kazivanje

Faksimil autorske posvete Mustafe Mulalica na jednom primjerku
rukopisa “Hronika Drugog svjetskog rata iz aspekta mojih dozZivljaja i
rasudivanja” koji je poklonio prof. dr. Muhamedu HadZijahi¢u 18.4.1972.

godine

ga je uspio ubijediti da sve zlo ¢ine muslima-
ni, pa veli:

“Ti si nama svima drag. Tebi ne mislimo ni-
Sta nazao uciniti, ali ti velim da za muslima-
ne imamo rjesenje: pozvati ih da predu u pra-
djedovsku vjeru, koji ne htjedne, predloZiti mu
da seli u Tursku, a ako ni to ne prihvati, stavi-
ti ga pod noz!”

“Zar bas tako?”

“Tako!”

“Da sam se od svakoga tome nadao, od
tebe, Mirko, prekaljenog Jugoslovena, beli, ni-
sam! Kako si me razocarao! Koliko si se samo
borio protiv srednjovjekovnih recidiva, pa da
im danas tako tragicno podlegnes. Dakle, nisi
duh koji je kadar da se odupre svakoj psihozi
koju stvara neprijateljska ‘promidzba’. Razgo-
varat éemo jos o tome!”

“Nema Sta da razgovaramo. Nije to samo
moje misljenje, tako mislimo svi, od Komandi-
ja, pa dalje!”

“Ipak vjerujem, dragi Mirko, da ¢es ozdra-
viti od tog recidiva. Dovidenja!™

o Gracanici, carsiji koja
se, po njemu razlikova-
la i odskakala od dru-
gih carsija u oblasti kul-
ture, trgovine i drustve-
nog zivota.

Sudbina je htjela da Mulali¢ dozivi u Gra-
Canici pobjedu na spomenutim izborima,
1935. i poraz svojih politickih ideja, 1945.
godine. Kao potpredsjednik cetnickog Na-
cionalnog komiteta i savjetnik u $tabu Dra-
ze Mihajlovica predao se partizanima odmah
¢im su usli u Gracanicu. Nesto kasnije bit ¢e
osuden na dugogodisnju robiju.’ Uces¢e mu-
slimana u redovima Cetnickog pokreta, otkri-
va nam tragicne dimenzije goleme rastoce-
nosti i lutanja muslimanskog politickog bica
u Drugom svjetskom ratu. To je, svakako, po-
sljedica historijskih kretanja na ovom prosto-
ru i politicke dezorijentacije bosanskih mu-
slimana u prethodnim periodima. Tome, sva-
kako treba dodati “licne ambicije i pogresne
procjene nekih politicki ambicioznih musli-
manskih aktivista’, medu kojima, svakako,
istaknuto mjesto ima Mustafa Mulali¢.®

Zbog svog ucesca i djelovanja u najvisim
instancama cetnickog pokreta, skoro citavog
zZivota nosio je hipoteku izdajnika musliman-

skog naroda i u javnosti tretiran kao politi-
kant i agitator velikosrpstva, zaduzen za vr-
bovanje muslimana u ¢etnike.”

Sjecam se da je u spomenutom razgovoru
dr. Avdo Prohi¢ nagovarao Mulali¢a da napi-
$e svoje memoare kako bi rasvijetlio dogada-
je koji su bili obavijeni velom tajne. Mulali-
¢u, naravno, tada nije padalo napamet da bilo
$ta pise jer je znao da bi to komunisticka vlast
jedva docekala kao povod da ga ponovo str-
pa u zatvor. Za njega sam, kasnije, mogao ne-
$to ¢uti samo u krugu svoje familije. Bio sam
uvjeren da nije poslusao doktora Prohica i
da nije napisao memoare. Zato sam se prija-
tno iznenadio kada sam doznao da je Mulali¢
1972. godine, ipak, napisao svoju Hroniku i
da je jedan jedini primjerak tog rukopisa po-
klonio svom dobrom prijatelju, nasem pozna-
tom histori¢aru, rahm. dr. Muhamedu Hadzi-
jahic¢u. Sretna je okolnost da je dr. Muhamed
Hadzijahi¢ prijateljevao sa mojim tetkom Sa-
lihom Arnautovi¢em, ¢iji mi je sin Sead pre-
docio rukopis Mulali¢eve Hronike.

Sta je navelo Mulali¢a da, ipak, ispise svo-
ja sje¢anja?

Odgovor na to pitanje on je dao na sa-
mom pocetku tog rukopisa: “Pretpostavljaju-
¢i da sam pun ratnih dozivljaja, nagovarahu
me u dana$njoj inflaciji memoara da napisem
i ja svoje memoare... ipak me poce nesto ko-
pkati i podstrekivati da ipak napiSem, ne me-
moare, nego kao dobar administrativac, samo
hroniku Drugog svjetskog rata, jer da bi to
mogao da bude praktican priru¢nik svakome,
a narocito onima koji nisu prizeljkivali ratne
strahote u kome bi nasli podatke o najvazni-
jim dogadajima, a da ne pretrazuju po brdu
ve¢ napisanih knjiga i ne prelistavaju obilje li-
stova i ¢asopisa, narocito ako bi se u tom pri-
rucniku ogledali dogadaji iz svih uglova ra-
tnih konfrontacija>®

Mulali¢eva “Hronika” do danas je ostala
neobjavljena. Koliko mi je poznato, nisu obja-
vljivani ni pojedini njeni dijelovi. To je i ra-
zumljivo ako se ima u vidu da je Mulali¢ bio
tabu tema i da se o njemu nije smjelo nista

govoriti ni pisati. Ovim skromnim osvrtom
na njegovu “Hroniku” nisam imao namjeru
da isticem ili osporavam Mustafu Mulalica
kao covijeka i politi¢ara. Da sam kojim sluca-
jem zivio u njegovo vrijeme bio bih mu poli-
ticki protivnik bas radi njegove prosrpske po-
liticke orijentacije. Iako memoarsku literatu-
ru uopce treba iscitavati sa golemom dozom
opreza, uzimajuci u obzir neizbjezan subjekti-
vizam autora, ipak smatram da Mulali¢ev ru-
kopis, kao korisno historijsko stivo, treba dati
na uvid javnosti, naravno, uz odgovaraju¢u
nau¢nu i stru¢nu “pratnju” i tehnicku doradu
rukopisa. Skre¢udi paznju na taj rukopis, oda-
brao sam ovoga puta odlomak, koji se odnosi
na politicke dogadaje i atmosferu u Gracanici
pred petomajske izbore 1935. godine:

1935. Jeftic je raspisao izbore.

U vladu je uveo i dr. Avdu Hasanbegovica
i preko njega je zatrazio od mene da se kandi-
dujem u gracanickom srezu, posto u Livnu ni-
sam vise imao nikakvog izgleda, jer Macekov-
ci izlaze na izbore sa listom UdruZene opozici-
je. Branio sam se, jer u Gracanici nisam imao
poznanstva. Osim toga to je bila Spahina kula.
(Gracanica n. pr.). Kod spahinovaca ja sam bio
omrazen. Osim toga, kandidovati se u nepo-
znatom kraju, nemajuéi materijalnih sredsta-
va, bilo je besmisleno. Tako odbivsi kandidaci-
ju, vratim se u Sarajevo. Ali me Jefti¢ pozove te-
lefonom. Nije uvazavao moje razloge i zahtije-
vao je da odmah odem u Gracanicu, samo kad
podem da skinem Sesir i obucem fes. Tek to ja
energicno odbijem. ‘Ako me primate na svoju
listu ovakvog kakav sam, povinovat ¢u se vasim
razlozima. Ali da se prerusavam, to necu”

Jefti¢ se naljuti i prekine razgovor.

Sjutradan dolazi kurir iz Beograda i preda-
de mi od predsjednika vlade paketi¢. Unutra je
bila astrahanska subara i posjetnica: “Za kom-
promisno tjesenje!l”

Pristao sam i, sa Subarom na glavi, otputo-
vao sam u Gracanicu. U Karanovcu prelazilo se
u vicinalku. U vagonu drustvo upravo razgova-
ra o izborima. Jedan veli:

“Ja! Eto i nama kazu dolazi nakav! Nit ga
ko zna, ni pozna!”

“I da ga znas, koja ti je fajda? Hajde jadan,
nek se dunjaluk mota! Prosut e se u narod i
koja para!”Mora da je tima kasnije bilo neu-
godno kad su dosli na zbor i u meni prepozna-
li tog svog kandidata. Ali, Gracanlije su veoma
dobar svijet, brzo smo se upoznali i sprijatelji-
li. Javljalo se i domacih reflektanata, ali oni pri-
hvatise mene. Dopalo im se sto sam iskreno na-
stupio i rekao: “I Vlada Zeli da se ja ovdje kan-
didujem. Vi ne morate glasati, ako vam se ne
svidam. Ali izborni sistem je takav da ¢u ja pro-
Ci, pa glasali vi ili ne glasali!”

Jednog dana moj kandidacioni odbor mi
predlozi da u selu Soko odrZim zbor. Posto je
tamo glavni politicki skup Jugoslovenske musli-
manske stranke, jedan ugledni Hadzija koga svi
slusaju, preporuci mi da budem vrlo oprezan i
snishodljiv. Pratila me Citava povorka fijakera
kao da su svatovi. Moj fijaker bio je prvi. Kad
smo krenuli, osjetih kako mi neko iza fijake-
ra strze sa glave Subaru i brze bolje natuce fes.
Okrenem se, kad ono sto to izvede tako mudro,
bijase sreski nacelnik Bogdanovic. Ljutio bih se,
ali ne imadoh kad. Fijakerist je bio licno moj
od ranije poznati Rifat Mehinagic, koji trze vo-
dicama i opuce kandzZijom.

“Gi, curice!”

Koniji se prepadose i pojurise. Iz prasine iza
fijakera ¢uo se smijeh. Narocito se cerekao sre-
ski nacelnik zadovoljan sa uspjehom. Bojao se
da me fanatici ne bi napali, kad me vide u Su-
bari kao Cetnika.’

U Sokolu me cekala masa seljaka pred dza-
mijom. Ali kad sam izasao iz fijakera, niko se
nije ni pomakao. Nazvao sam selam, ali mi ga
prihvati samo imam i rece:

“Merhaba!”

Ja sam odmah zauzeo pozu govornika. Po-
doh da izlazem Vladin program nadugo i Siro-
ko, niko ne pusti ni glasa, ni da nesto odobri, a
niti da kritikuje. To me zabrinu, pa skratih go-
vor, zavrs$ivsi ga sa usiljenom patetikom. Tek se
iz mase javi mladi covjek u bijelim gacama i

kosulji, sa pirlitanim peskirom oko glave i rije-
tkom bradicom.

“Bi li meni dao izun, gospodine, da jednu
progovorim”, upita me i ne pomaknuvsi se sa
podzide na kojoj je sjedio. Ni medu ostale ne
unese nikakvu pokretljivost. Sjedili su nepomi-
¢no po podzidi kao oni basluci sto su se iza njih
u haremskom zelenilu nepomicno bijelili. Po-
gledah u sreskog nacelnika i primijetih da se
vec policijski nakostrijesio.

“Samo izvoli, prijatelju”, rekoh mu ljuba-
zno, pa makar rekao ne znam kako tesku kriti-
ku, koja (e izazvati duruntiju. Bio sam uvjeren
da e on otkriti sta ta Cutljiva sredina misli.

“Mi smo culi, gospodine”, poce on, ‘da vi
tamo nosite na glavi sesir, a kako vidimo, medu
nas ste dosli u fesu. Mislili ste, idete medu di-
vljake, pa se bojite da vas zbog Sesira ne na-
padnemo. Ne bojte se, gospodine! Ne bojte se,
nismo mi takvi. Nosite Vi na svojoj glavi i lo-
nac ako vam se to dopada, ali samo nemojte
da razbijete nase glave, ako vam ceki¢ dopa-
dne saka.”

Rekao je to i opet utonuo u nepokretljiv mir.
Ja ostro pogledah u sreskog nacelnika, a on obo-
ri oci. Osjeti da je pogrijesio i da ja imam bo-
lji politicki instinkt. Stoga iskreno ispricam sve
kako je bilo i sa predsjednikom vlade i sa sre-
skim nacelnikom. Onda im ispovijedim zasto
sam obukao Sesir. Nastavim da im govorim o
Kemalu i njegovoj reformi i zavrsim: “Pa eto,
prijatelji, takav sam ja sebi cilj postavio i od
njega nikad necu skrenuti. A moj je cilj ukla-
njanje predrasuda koje stoje na putu naseg na-
pretka i nase sloge.” Bistri ljudi brzo su me shva-
tili. Izbori su provedeni 5. maja i ja dobih po-
slanicki mandat gracanickog sreza apsolutnom
vecinom. U Sokolu ni jedan glas nije falio. Nji-
hovo povjerenje bilo mi je najmilije. Dakle, po-
novo sam usao u Narodnu skupstinu sa bo-
liim nadama da ¢u bar nesto uciniti za ovaj
srez koji mi je darovao toliko povjerenja. Moj
govor u verifikacionoj debati naisao je na do-
bar prijem u Narodnoj skupstini. Vlada ga je
dala stampati i rasturila ga po zemlji kao pri-
log svom programu. Skupstina me je izabrala

u svoje casnistvo za prvog sekretara. Medutim,
svoj plan ne mogoh ostvariti. Po parlamentar-
nom ususu poslije izbora Vlada treba da po-
dnese ostavku i da novi Parlament bira svo-
ju vladu. Jefti¢ je, medutim, mislio, posto je na
izborima dobio dvije tre¢ine glasova (po Dont-
hu) da samo rekonstruise kabinet, da dr. Avdi
Hasanbegovicu dade resor zdravlja i socijalne
politike. Taj je ukaz knez Pavle i potpisao, ali,
poslije dva sata, po nagovoru Kneza, podnesu
ostavke u vladi dr. Milan Stojadinovi¢, Vrba-
ni¢ i Kozul, pa otvore krizu vlade. Namjesnik
podijeli mandat za sastav nove viade dr. Mila-
nu Stojadinovicu, koji obrazuje svoju vladu 24.
juna posto nade oslon u dr. Antonu Koroscu i
dr. Mehmedu Spahi."’

Esad Tihi¢, Omer Hamzi¢, Gracanica i njena
okolina u NOB-u i revoluciji, Gra¢anica 1988.,
86

Mustafa A. Mulali¢, Hronika Drugog svjetskog
rata - iz aspekta mojih dozivljaja i rasudivanja
(rukopis). Memoarska zbirka, Gazi Husrev-be-
gova biblioteka, Sarajevu, str. 133 1 134.

4 Mustafa A. Mulalié, nav. djelo, str. 6

Mustafa Mulali¢ je bio ¢itavo vrijeme Dru-
gog svjetskog rata u Cetnickom $tabu Draze
Mihajlovi¢a. Jugoslovenskoj vojsci (Cetnici-
ma) on se pridruzio u dogovoru s beograd-
skim muslimanima koji su smatrali da je po-
trebno imati jednog covjeka uz Drazu Mihaj-
lovica, “za svaki slucaj’, kakvo je cesto geslo bo-
$njacke politike. Tako je u svojoj Hronici (me-
moarima) i objasnio svoje prisustvo u ¢etnici-
ma. Bio je jedan od potpredsjednika kongre-
sa u selu Ba, preko kojeg je funkcionisala veza
Draze Mihajlovi¢a s Bo$njacima. Njegovo dje-

lovanje uglavnom se svodilo na pisanje pisa-
ma i usmene poruke uglednim Muslimanima
da predu predu na Cetnicku strane i da rade na
uspostavljanju saveza muslimana i pravosla-
vnih. (Sacir Filandra, Bosnjacka politika u 20.
stoljecu, Sarajevo 1998. 191. Jedno pismo takve
sadrzine, 3. 12. 1943. godine, uputio je i Mu-
hamedagi Hadziefendi¢u, komandantu DOM-
DO pukovnije u Tuzli, ne znajudi da je Hadzi-
efendi¢ ve¢ bio medu mrtvima. (Esad Tihic, Je-
dinice Domobranske dobrovoljacke pukovnije
(DOMDO) na teritoriji Trebave, RatiSa i Posa-
vine (1942. - 1943.), Gracanicki glasnik 2, Gra-
Canica 1996. 56

O Muslimanskim ¢etama pod zastavama Dra-
ze Mihajloviaca vidi opsirnije u knjizi: Mensur
Seferovi¢, Vojska za jedno ljeto, Bosanski kul-
turni centar Sarajevo, 1997., iji su recenzen-
ti bili recenzenti su bili prof. dr. Smail Ceki¢ i
prof. dr. Jusuf Ziga. Njihova poruka povodom
ove knjige glasi: «<Mozda Cete biti zbunjeni, za-
brinuti pa ¢ak i uplaseni, kao uvijek kada se
suocite s nec¢im §to je suprotno svakom pravi-
lu najprostije logike.»

Ahmet Kasumovi¢, Camil Huseinbasi¢, Enci-
klopedijski rje¢nik odbrane Bosne i Hercego-
vine, Tuzla 1996., 196.

Mustafa A. Mulali¢, nav. djelo, str. 2 - 3

Takozvano zensko pitanje kao i pitanje musli-
manske nos$nje, koje se postavljalo kao” fes ili
$esir” tridesetih godina proslog stoljeca bilo je
predmet ostrih polemika u bos$njackoj javno-
sti. Kao ozbiljno drustveno pitanje zaokuplja-
lo je paznju kako muslimanske uleme, tako i
svjetovne inteligencije i politicara. Uvodenje
$eSira jedni su dozivljavali kao atak na islam i
islamsku vjeru, dok su drugi kao glavni razlog
za prihvatanje $esira vidjeli “u potrebi nacio-
nalnog jedinstva sa Srbila i Hrvatima” O tome
opSirnije vidi u: Adnan Jahi¢, Hikjmet, rije¢
tradicionalne uleme u Bosni i Hercegovini.
Tuzla 2004. str. 20

Mustafa A. Mulali¢, nav. djelo, str. 62, 63, 64.



